
Búddistasamtökin SGI á Íslandi skora á íslensk stjórnvöld að skrifa undir sáttmála 
Sameinuðu þjóðanna um bann við kjarnorkuvopnum.

Í september árið 1957 ávarpaði Josei Toda, einn af stofnendum Soka Gakkai búddista 
samtakanna, 50.000 ungmenni á fjöldafundi í Japan, þar sem hann kallaði eftir afnámi 
kjarnorkuvopna. Síðan þá hefur bann á kjarnorkuvopnum og afnám þeirra verið eitt af 
megin markmiðum Soka Gakkai sem lítur á lífið sem stórkostlegan fjársjóð sem ber að 
sýna algjöra virðingu.

Meðlimir samtakanna hafa unnið ötullega að því að losa heiminn við þessa skelfilegu 
ógn við allt líf á jörðinni. Það er því mikið gleði efni fyrir samtökin að sáttmáli um 
bann á kjarnorkuvopnum hafi loks litið dagsins ljós hjá Sameinuðu þjóðunum. 122 
þjóðir komu að sáttmálanum og fjöldinn allur af grasróta hreyfingum einnig, þar á 
meðal Soka Gakkai, en sendinefnd á vegum samtakanna tók þátt í vinnunni í kringum 
þennan sögulega sáttmála og lagði sitt að mörkum til þess að hann yrði að veruleika.

SGI á Íslandi skorar á íslensk stjórnvöld að staðfesta samninginn án tafar. Josei Toda 
sagði eitt sinn: ,,Ef þú vilt koma á frið fyrir allt mannkyn, verður þú fyrst að búa til 
markvissa áætlun og leiða þá vinnu að hrinda þeirri áætlun í framkvæmd.“ Við í SGI 
trúum á helgi lífsins, að allt líf, menn, dýr, plöntur og plánetan sjálf séu óendanlega 
dýrmæt, hvert fyrir sig. Kjarnorkuvopn ógna því dýrmætasta af öllu, lífinu sjálfu, og 
eru aldrei réttlætanleg. Því segjum við, skrifum undir samninginn, bönnum 
kjarnorkuvopn.


